
AKTA PERKHIDMATAN KUARANTIN DAN PEMERIKSAAN MALAYSIA 2011

PERATURAN-PERATURAN PERKHIDMATAN KUARANTIN DAN PEMERIKSAAN
MALAYSIA (KUARANTIN DAN PEMERIKSAAN) 2013

SUSUNAN PERATURAN-PERATURAN

BAHAGIAN I
PERMULAAN

Peraturan
1. Nama dan permulaan kuat kuasa

2. Tafsiran

BAHAGIAN II
PEMERIKSAAN

Maklumat ketibaan pengangkut

Orang memasuki Malaysia

Pemeriksaan bagasi

Mel dan kiriman

Kewajipan mengemukakan manifes masuk, nombor bil muatan dan invois

Pemeriksaan pengangkut

o © N o 1o W

Pengemukaan dokumen import oleh pemunya

10. Pemeriksaan tumbuhan, binatang, karkas dsb. yang diimport

11. Pemeriksaan tumbuhan, binatang, karkas dsb. dalam transit

12. Pengambilan sampel

13. Ketidakpatuhan

14. Pengemukaan dokumen eksport oleh pemunya

15. Pemeriksaan tumbuhan, binatang, karkas dsb. yang hendak dieksport

16. Pemeriksaan bagasi bagi orang yang meninggalkan Malaysia

BAHAGIAN III
KUARANTIN

Permohonan pengisytiharan premis kuarantin
Kelulusan pengisytiharan premis kuarantin
Pembatalan pengisytiharan premis kuarantin
Permohonan dan arahan kuarantin

Tempoh kuarantin

Tanggungjawab pemunya binatang hidup yang dikuarantinkan
Penggunaan kemudahan dengan baik
Larangan perbuatan tertentu tanpa kelulusan
Pemeriksaan premis kuarantin
Penyenggaraan rekod

Kewajipan melapor

Pelupusan

Pelepasan daripada kuarantin

BAHAGIAN IV
PELBAGAI

Penalti am

AKTA PERKHIDMATAN KUARANTIN DAN PEMERIKSAAN MALAYSIA 2011

PERATURAN-PERATURAN PERKHIDMATAN KUARANTIN DAN PEMERIKSAAN
MALAYSIA (KUARANTIN DAN PEMERIKSAAN) 2013

PADA menjalankan kuasa yang diberikan oleh seksyen 49 Akta Perkhidmatan
Kuarantin dan Pemeriksaan Malaysia 2011 [Akta 728], Menteri membuat peraturan-

peraturan yang berikut:

BAHAGIAN I
PERMULAAN
Nama dan permulaan kuat kuasa
1. (1)  Peraturan-peraturan ini bolehlah dinamakan Peraturan-Peraturan

Perkhidmatan Kuarantin dan Pemeriksaan Malaysia (Kuarantin dan

Pemeriksaan) 2013.

(2) Peraturan-Peraturan ini mula berkuat kuasa pada 1 April 2013.

Tafsiran
2. Dalam Peraturan-Peraturan ini, melainkan jika konteksnya menghendaki makna

yang lain—

“pemunya”’—

(a)  berkenaan dengan barang-barang, termasuklah penerima konsain,
pemberi konsain, pengimport, pengeksport dan ejen atau seseorang yang
memiliki, atau mempunyai kepentingan benefisial dalam, atau
mempunyai apa-apa kawalan ke atas, atau kuasa melupuskan apa-apa
tumbuhan, binatang, karkas, ikan, keluaran pertanian, tanih,

mikroorganisma atau makanan; dan

(b)  berkenaan dengan vesel, termasuklah tiap-tiap orang yang bertindak
sebagai ejen bagi pemunya atau yang menerima tambang muatan atau

caj-caj lain yang kena dibayar berkenaan dengan vesel itu;

“ejen” ertinya mana-mana orang yang berdaftar di bawah Peraturan-Peraturan
Perkhidmatan Kuarantin dan Pemeriksaan Malaysia (Pendaftaran Pengimport,

Pengeksport dan Ejen) 2013;

“pengimport” termasuklah pemunya atau mana-mana orang yang membawa
atau menyebabkan supaya dibawa ke dalam Malaysia melalui darat, laut, perairan
pedalaman atau udara apa-apa tumbuhan, binatang, karkas, ikan, keluaran pertanian,

tanih, mikroorganisma atau makanan;

“pengeksport” termasuklah pemunya atau mana-mana orang yang membawa
atau menyebabkan supaya dibawa ke luar Malaysia melalui darat, laut, perairan
pedalaman atau udara apa-apa tumbuhan, binatang, karkas, ikan, keluaran pertanian,

tanih, mikroorganisma atau makanan; dan

“dalam transit” ertinya diambil atau dihantar dari mana-mana negara dan
dibawa masuk ke dalam Malaysia melalui darat, laut, perairan pedalaman atau udara,
sama ada didaratkan atau dipindahkapalkan di Malaysia atau tidak, dengan maksud
hanya untuk dibawa ke negeri lain sama ada dengan pengangkut yang sama atau yang

lain.

BAHAGIAN II
PEMERIKSAAN
Maklumat ketibaan pengangkut
3. Mana-mana orang yang menjaga pengangkut yang tiba di pintu masuk

hendaklah, sama ada dengan sendiri atau melalui ejen pengangkut itu, dengan serta-
merta—

(a)  melaporkan kepada pegawai penguat kuasa ketibaan pengangkut itu;

